
புதுமைப்பித்தன்
அவர் வாழ்ந்த காலதேச வர்த்தமானத்தில் பின்னணியில்
விரிவாக ஒரு விமர்சன - நூல் எழுதுவதற்கான விஷயமும்
உண்டு; அவசியமும் உண்டு.
கேள்வி:
பல்கலைக் கழகங்கள் - புதுமைப்பித்தனைத் தகுந்த
முறையில் மாணவர்களுக்கு அறிமுகப்படுத்தி வைத்துள்ளதா?
இல்லையெனில் இனியேனும் இம்முயற்சியை மேற்கொண்டு
என்ன பணியாற்ற வேண்டும் என நீங்கள் கூற முடியுமா?
பதில்:
நமது பல்கலைக் கழகங்கள் இப்போது தற்கால இலக்கியங்
களையும் கணக்கில் எடுத்துக் கொள்வதாகச் சொல்லப்படுகிறது.
மதுரைப் பல்கலைக்கழகத் தமிழ் எம். ஏ. மாணவர்களுக்கு:


	புதுமைப்பித்தன் கதைகள்' சிலவற்றைப் பாடமாக வைத்


திருப்பதாகக் கேள்வி. எனினும் நமது ' பல்கலைக்கழகங்களில்
நடைபெறும் இலக்கிய ஆராய்ச்சிகளின் பாணியும் 'பந்தா
வுமே வேறு. பெரும்பாலும் அந்த ஆராய்ச்சிகளின் ஒரு குறிப்
பிட்ட பாணியில் தலைப்புக்களை classify பண்ணிவிட்டு, பிறகு
பட்டியல் போடும் விவகாரமாகத்தான் உள்ளது. எனவே
புதுமைப்பித்தனைப் பற்றிய தல்ல் ஆராய்ச்சிகளை நமது பல்
கலைக் கழகங்களிடமிருந்து எதிர்ப்பார்ப்பதைவிட, பல்கலைக்
கழக மரபுக்கு அப்பாற்பட்ட முறையில் வெளியே நடை
பெறுவதுதான் பயனுள்ளதாக என்று நம்புகிறேன்...
கேள்வி:-
" கடைசியாக நீங்கள் புதுமைப்பித்தனை எப்பொழுது பார்த்
தீர்கள்? அது பற்றிக் கூறுவீர்களா?
பதில் :. .
- புதுமைப்பித்தனை நான் கடைசியாகப் பார்த்தது 1947ம்
ஆண்டு மத்தியில். அப்போதுதான் அவர் கைப்புருவைக்
கொண்டு மணிப்புறாவைப் பிடிப்பதுபோல், சினிமாவில் வந்த
கொஞ்சம் பணத்தைக்கொண்டு, தாமே சினிமாத் தயாரிப்பா
- வராக அவதாரம் மேற்கொண்டு, மணிப்புறாவும் கிட்டாமல்
' கைப்புருவையும் பறிகொடுத்து நின்றார். இதன்பின் நான்
திருநெல்வேலி வந்து விட்டேன்; அவரும் புனா போய்விட்டார்

